
滿庭芳

作者：納蘭性德

堠雪翻鴉，河冰躍馬，驚風吹度龍堆。

陰燐夜泣，此景總堪悲。

待向中宵起舞，無人處、那有村雞。

只應是，金笳暗拍，一樣淚沾衣。

須知今古事，棋枰勝負，翻覆如斯。

嘆紛紛蠻觸，回首成非。

剩得幾行青史，斜陽下、斷碣殘碑。

年華共，混同江水，流去幾時回。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


